ՀԵՏԱՔՐՔՐՈՒԹՅԱՆ ՀԱՅՏԵՐԻ ՆԵՐԿԱՅԱՑՄԱՆ ՀՐԱՎԵՐ

ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐ – ԱՆՀԱՏ ԽՈՐՀՐԴԱՏՈՒԻ ԸՆՏՐՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
Կրթության բարելավման ծրագրի լրացուցիչ ֆինանսավորում

ՎԱՐԿ No. 9389-ԱՄ
Առաջադրանքի անվանումը: ԳՏՃՄ-ի համատեքստում գենդերազգայուն և գենդեր-արձագանքող մեթոդաբանության և մանկավարժության վերաբերյալ մոդուլների մշակում և հանրակրթական ուսումնական հաստատությունների ուսուցիչների վերապատրաստումների իրականացում:     
Հրավեր No. AF EIP IC-1.5.5-17
Հայաստանի Հանրապետությունը դիմել է Համաշխարհային Բանկին 22,600,000 եվրոյի չափով ֆինանսավորում ստանալու նպատակով՝ «Կրթության բարելավման ծրագրի լրացուցիչ ֆինանսավորում» վարկային ծրագրի ծախսերը հոգալու համար և նախատեսում է օգտագործել այդ միջոցների մի մասը խորհրդատվական ծառայությունների ձեռքբերման համար։ 

Խորհրդատվական ծառայությունները («Ծառայություններ») ներառում են՝ ԳՏՃՄ-ի համատեքստում գենդերազգայուն և գենդեր-արձագանքող մեթոդաբանության և մանկավարժության վերաբերյալ մոդուլների մշակում և հանրակրթական ուսումնական հաստատությունների ուսուցիչների վերապատրաստումների իրականացում:
Սույն առաջադրանքի մանրամասն տեխնիկական բնութագիրը կցված է հետաքրքրության հայտերի ներկայացման սույն հրավերին (Հավելված 1)։

«Կրթական ծրագրերի կենտրոն» ԾԻԳ-ը հրավիրում է բոլոր իրավասու անհատ խորհրդատուներին («Խորհրդատուներ») ներկայացնելու իրենց հետաքրքրվածությունը վերոնշյալ խորհրդատվական ծառայությունների մատուցման համար։ Հետաքրքրված Խորհրդատուները պետք է ներկայացնեն տեղեկատվություն այն մասին, որ իրենք ունեն պահանջվող որակավորումներ և համապատասխան փորձառություն ծառայությունները մատուցելու համար։ Կարճ ցուցակի չափանիշներն են.

·  Խորհրդատուի ընդհանուր որակավորումը՝
· Բարձրագույն կրթություն 
· Անգլերենի իմացությունը ցանկալի

· Խորհրդատուի ընդհանուր փորձառությունը՝
· Կրթության բնագավառում վերապատրաստման կամ ուսումնական պլանի մշակման առնվազն հինգ տարվա փորձ։ 
· Խորհրդատուի հատուկ փորձառությունը՝
· Գենդերազգայուն կրթության եւ գենդեր-արձագանքող պրակտիկաների փորձագիտական գործունեություն,
· Գենդերազգայուն եւ գենդեր-արձագանքող կրթության վերապատրաստման եւ/կամ ուսուցման ծրագրերի եւ բովանդակության մշակման եւ իրականացման փորձ:
Դիմող թեկնածուները դիմումին կից պետք է ներկայացնեն հետևյալ փաստաթղթերը.

· Ինքնակենսագրություն/CV/, որը պետք է պարունակի դիմողի վերաբերյալ հետևյալ տեղեկատվությունը՝ անուն, ազգանուն, ծննդյան թիվ, կրթություն, մասնագիտացում, աշխատանքային փորձ։

· Կրթությունը և որակավորումը հիմնավորող փաստաթղթեր։

Հետաքրքված Խորհդատուների ուշադրությունը հրավիրվում է Համաշխարհային Բանկի՝ Գնումների Կանոնակարգեր Ներդրումային ծրագրերի ֆինանսավորման (IPF)  վարկառուների համար թվագրված հունիս 2016, վերանայված նոյեմբեր 2017, օգոստոս 2018 և նոյեմբեր 2020 (այսուհետ կարգավորումներ) փաստաթղթի 3-րդ բաժնի 3.14, 3.16 և 3.17  պարագրաֆների վրա, որոնցով սահմանվում է Համաշխարհային Բանկի շահերի բախման վերաբերյալ քաղաքականությունը։  

Խորհրդատուի ընտրությունը իրականացվելու է Գնումների Կանոնակարգերի՝ Անհատ Խորհրդատուի ընտրության մեթոդով /IC/։
Լրացուցիչ տեղեկատվություն կարելի է ստանալ ստորև նշված հասցեով, աշխատանքային ժամերի ընթացքում՝ 09:00-18:00:

Հետաքրքրության հայտերը պետք է ներկայացվեն գրավոր՝ ուղարկելով հետևյալ հասցեին (առձեռն, փոստով կամ էլ. փոստով) մինչև 2024թ. հոկտեմբերի 3-ը, տեղական ժամանակով` 12:00։

Դիմումի ձևը կցվում է ստորև:

«Կրթական ծրագրերի կենտրոն» ԾԻԳ

Տնօրեն՝ Գրիշա Հովհաննիսյան
Ս. Վրացյան 73, Երևան 0070, ՀՀ
Հեռ. (+374) 57-56-90 (63)
E-mail: info@cfep.am
Կայքի հասցե՝ www.cfep.am

 Դիմում 

Կից ներկայացնում եմ տվյալներ իմ աշխատանքային փորձի և կրթության մասին: 
Դիմող՝       __________________________          /__________________________/

«____» ______________ 2024 թ.
Հավելված 1

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿՐԹՈՒԹՅԱՆ ԲԱՐԵԼԱՎՄԱՆ ԾՐԱԳԻՐ
ԼՐԱՑՈՒՑԻՉ ՖԻՆԱՆՍԱՎՈՐՈՒՄ (ԼՖ)

ՏԵԽՆԻԿԱԿԱԿԱՆ ԱՌԱՋԱԴՐԱՆՔ (ՏԱ)

ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆ՝ ԳՏՃՄ-Ի ՀԱՄԱՏԵՔՍՏՈՒՄ ԳԵՆԴԵՐԱԶԳԱՅՈՒՆ ԵՎ ԳԵՆԴԵՐ-ԱՐՁԱԳԱՆՔՈՂ ՄԵԹՈԴԱԲԱՆՈՒԹՅԱՆ ԵՎ ՄԱՆԿԱՎԱՐԺՈՒԹՅԱՆ ՎԵՐԱԲԵՐՅԱԼ ՄՈԴՈՒԼՆԵՐԻ ՄՇԱԿՄԱՆ ԵՎ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՈՒՍՈՒՑԻՉՆԵՐԻ ՎԵՐԱՊԱՏՐԱՍՏՈՒՄՆԵՐ ԻՐԱԿԱՆԱՑՆԵԼՈՒ ՀԱՄԱՐ
I. Հիմնական տեղեկություն.
Հայաստանի Հանրապետության կառավարությունն ընդունում է կրթական համակարգում գենդերային անհավասարություններին անդրադառնալու հրատապ անհրաժեշտությունը, այդ թվում՝ գիտության, տեխնոլոգիայի, ճարտարագիտության եւ մաթեմատիկայի (այսուհետ՝ ԳՏՃՄ, անգլ.՝ STEM) ոլորտներում: Աղջիկ սովորողները շարունակում են զգալիորեն թերներկայացված լինել ԳՏՃՄ-ում՝ սկսած կրթական մակարդակներից մինչեւ աշխատաշուկա: Այս գենդերային անհավասարակշռությունը, այլ կերպ ասած՝ անհավասար ներկայացվածությունը, որը պայմանավորված է հասարակության կարծրատիպերով, ուսուցման պրակտիկաներով եւ մանկավարժների գենդերազգայուն ուսուցման բացակայությամբ, նպաստում է աշխատուժում գենդերային տարանջատմանը եւ խորացնում գենդերային աշխատավարձերի խզվածքը:

2010 թ.-ին ընդունված ՀՀ Գենդերային քաղաքականության հայեցակարգին, ինչպես նաեւ ՀՀ Գենդերային քաղաքականության իրականացման ​​ռազմավարությանը եւ դրա միջոցառումների ծրագրին (2019-2023 թթ.) եւ ՀՀ գենդերային քաղաքականության իրականացման  ռազմավարության նախագծին եւ դրա միջոցառումների ծրագրին (2024-2028 թթ.) համահունչ, ինչպես նաեւ «Կրթության բարելավման ծրագրի լրացուցիչ ֆինանսավորում» (ԿԲԾ ԼՖ) վարկային ծրագրի միջոցով, սույն Ծրագրի նպատակն է ներառել եւ ներկառուցել գենդերային հավասարության սկզբունքները եւ գենդեր-արձագանքող մանկավարժության բաղադրիչները կրթական համակարգում: Այս նախաձեռնությունը ներառում է գենդերազգայուն վերապատրաստման նյութերի մշակում եւ վերապատրաստման դասընթացների իրականացում հանրակրթական ուսումնական հաստատությունների ուսուցիչների համար՝ ապահովելով գենդերազգայուն եւ գենդեր-արձագանքող գիտելիքների եւ հմտությունների համապարփակ տրամադրում՝ բարելավելու եւ ԳՏՃՄ-ում աղջիկ սովորողների համար ավելի ներառական կրթական միջավայր ապահովելու համար։ 
II. Նպատակը.
Սույն ՏԱ-ի նպատակն է մշակել համապարփակ վերապատրաստման ծրագրի փաթեթ, որն ուղղված կլինի հանրակրթական ուսումնական հաստատությունների ուսուցիչներին գենդերազգայուն եւ գենդեր-արձագանքող մեթոդաբանության եւ մանկավարժության ռազմավարությունների եւ մարտավարությունների վերաբերյալ իրազեկելուն եւ կրթելուն: Ծրագիրը կկենտրոնանա ԳՏՃՄ-ի համատեքստում աղջիկ  սովորողների ներգրավվածության ապահովման եւ կրթության մեջ գենդերային կողմնակալ մոտեցումների եւ վերաբերմունքի նվազեցման վրա:

ՏԱ-ն ներկայացնում է Խորհրդատուի կողմից իրականացվելիք գործողությունների շրջանակը։ Վերջինս կմշակի վերապատրաստման մոդուլներ եւ դրանց հիման վրա կիրականացնի գենդերազգայուն եւ գենդեր-արձագանքող կրթության վերաբերյալ վերապատրաստումներ հանրակրթական ուսումնական հաստատությունների ուսուցիչների համար։ Այս դասընթացները նպատակ ունեն արդյունավետ օգտագործել ժամանակակից ԳՏՃՄ լաբորատորիաները, որոնք հագեցած են լաբորատոր սարքավորումներով, նյութերով եւ  սարքերով՝ բարձրացնելու ուսուցիչների կարողությունները՝ ներգրավելու աղջիկ սովորողներին: Մասնավորապես, Խորհրդատուն կմշակի գենդերազգայուն եւ գենդեր-արձագանքող կրթության վերաբերյալ վերապատրաստման մոդուլներ հանրակրթական ուսումնական հաստատությունների  ուսուցիչների համար: Ուսուցիչների վերապատրաստման մոդուլները կներառեն հետեւյալ մեթոդները.

1. Ուսուցիչներին իրազեկել եւ դարձնել առավել զգայուն իրենց սեփական հնարավոր տարբերակված, կողմնակալ վերաբերմունքի, սահմանափակող կարծրատիպերի եւ մոտեցումների վերաբերյալ՝ գենդերի հիմքով, ներառյալ՝  գենդերային դերերի բնածին կարողությունների եւ սոցիալական նորմերի վերաբերյալ ենթադրությունների առնչությամբ։ 
2. ԳՏՃՄ-ի շրջանակում ստեղծել դրական միջավայր՝ աղջիկ սովորողներին ներգրավելու համար։
3. Սովորողներին ներկայացնել ԳՏՃՄ-ում  կին կարեւոր դերակատարների մոդելներ/ օրինակներ։   
4. Ստեղծել միջավայր, որը հնարավորություն կտա աղջիկ սովորողներին վերլուծելու եւ համակարգելու տվյալները, արդյունավետորեն հաղորդակցվելու, զարգացնելու եւ ամրապնդելու վստահությունը, տղա եւ աղջիկ սովորողների միջեւ համագործակցությունը խթանելու համար։
5. Ծնողների հետ քննարկումներ իրականացնել՝ բարձրացնելու սովորողների բնածին կարողությունների եւ գենդերային դերերի վերաբերյալ հնարավոր կանխակալ մոտեցումների, անհարկի տարբերակվածության եւ սխալ պատկերացումների մասին իրազեկվածությունը։ 
III. Ծառայությունների շրջանակ  
Խորհրդատուն պետք է իրականացի հետեւյալ գործողությունները.

· Վերապատրաստման փաթեթի մշակում.
· Ուսումնասիրի Հանրակրթության մասին ՀՀ օրենքի, ՀՀ հանրակրթության պետական ​​չափորոշչի եւ համապատասխան ուսումնական եւ առարկայական ծրագրերի պահանջները:

· Մշակի վերապատրաստման մոդուլներ հանրակրթական ուսումնական հաստատությունների ուսուցիչների համար։ Մոդուլները ներառելու են հետեւյալ մեթոդները.    

· Հնարավոր կողմնակալության, կանխակալության, սահմանափակող կարծրատիպերի եւ գենդերային դերերի վերաբերյալ իրազեկում: 
· Աղջիկ սովորողների համար դրական ուսումնական միջավայր ստեղծելու ռազմավարություններ՝ խրախուսելով վերջիններիս ներգրավելու ԳՏՃՄ-ում։
· Դեպքերի/օրինակների ուսումնասիրություններ կամ հաջողված պատմությունների ներկայացում՝ սովորողներին ներկայացնելով ԳՏՃՄ-ում կարեւոր կին դերակատարների պատմությունները։   
· Դասարանային միջավայրերի խրախուսման տեխնիկաներ, որոնք խթանում են վստահությունը, արդյունավետ հաղորդակցությունը եւ համագործակցությունը տղա եւ աղջիկ սովորողների միջեւ։ 
· ՈՒղեցույց՝ գենդերային կարծրատիպերի եւ դերերի վերաբերյալ քննարկումներին ծնողներին ներգրավելու համար:  

· Իրականացնել վերապատրաստումներ՝ ընտրված մարզերում.  
· 2024 թ.-ին՝ Արմավիրում, եւ 2025 թ.-ին՝ Արագածոտնում, Վայոց Ձորում եւ Սյունիքում (յուրաքանչյուր վերապատրաստման ժամանակ ընդգրկելով խմբում առավելագույնը 80-110 ուսուցիչների, որոնք վերապատրաստման ժամանակ բաժանվելու են հինգ ենթախմբերի՝ գործնական աշխատանքների նպատակով)։
· Ապահովել վերապատրաստան համար անհրաժեշտ նյութերով, այդ թվում՝ ստուգացանկեր, մարտավարություններ, պատրաստի թեմատիկ տեսանյութերի ցուցադրում։   
· Ապահովել վերապատրաստման արդյունավետ իրականացում։ 
· Ամփոփիչ թեստի մշակում եւ կիրառում՝ վերապատրաստման արդյունքում ձեռք բերված գիտելիքները ստուգելու եւ վերապատրաստման վերաբերյալ բաց հարցերի միջոցով կարծիքները հավաքագրելու համար:

· Ներկայացնել հաշվետվություններ յուրաքանչյուր փուլի ավարտից հետո։
· ԿԾԿ ԾԻԳ-ի պահանջով ներկայացնել նաև համառոտ հաշվետվություն ՝ անգլերենով: 

IV. Ժամանակացույց 
Սույն ՏԱ-ում նշված առաջադրանքները պետք է կատարվեն հետեւյալ փուլերով.

Փուլ 1: փուլի ավարտ՝ 2024թ.- ի հոկտեմբերի 31. 
Վերապատրաստման նյութերի փաթեթի մշակում  եւ  և վերջինիս ներկայացում <<Կրթական ծրագրերի կենտրոն>> Ծրագրերի իրականացման գրասենյակ (ԿԾԿ ԾԻԳ) ։
Փուլ 2: փուլի ավարտ՝  2024 թ.-ի դեկտեմբերի 15.   

· ՀՀ Արմավիրի մարզում վերապատրաստման իրականացում (100 դպրոցների շուրջ 500 ուսուցիչների համար)՝ օգտագործելով գենդերազգայուն եւ գենդեր-արձագանքող կրթության վերաբերյալ մշակված վերապատրաստման մոդուլի  փաթեթը։
· Վերապատրաստումների ավարտից հետո ավարտված գործունեության վերաբերյալ ԿԾԿ ԾԻԳ  ներկայացնել հաշվետվություն։  
Փուլ 3: փուլի ավարտ՝ 2025 թ.-ի հոկտեմբերի 31.

· Գենդերազգայուն եւ գենդեր-արձագանքող ուսուցման վերաբերյալ վերապատրաստման վերանայված նյութերով վերապատրաստումների իրականացում (շուրջ 500 ուսուցիչների համար) ՀՀ հետեւյալ մարզերում՝ Արագածոտնի 60 դպրոցի շուրջ 300 ուսուցիչի համար սկսած 2025 թվականի փետրվարից ,  Վայոց Ձորի եւ Սյունիքի 41 դպրոցի շուրջ 205 ուսուցիչի համար սկսած 2025 թվականի սեպտեմբերից ։
· Վերապատրաստումների ավարտից հետո ավարտված գործունեության վերաբերյալ ԿԾԿ ԾԻԳ  ներկայացնել հաշվետվություն։  
V. Ակնկալվող արդյունքներ
· Հանրակրթական ուսումնական հաստատությունների դպրոցների ուսուցիչների համար գենդերազգայուն եւ գենդեր-արձագանող մեթոդաբանության եւ մանկավարժության վերաբերյալ համապարփակ վերապատրաստման փաթեթ։
· Հանրակրթական ուսումնական հաստատությունների ընդհանուր թվով շուրջ 1000 ուսուցիչների համար իրականացրած վերապատրաստումներ (դասավանդողներին ապահովելով թեմատիկ անհրաժեշտ գիտելիքով եւ հմտություններով, որոնք կօգնեն աղջիկ սովորողներին ԳՏՃՄ-ում (STEM) ներգրավվելու եւ հավասար մասնակցություն ապահովելու հարցում):   
